Quadernu a quatretti

D'un quadernu a quatretti m'avia scrittu pi
mancu mi li scurdari 'napocu di frasi pi dillu
comu mi capitava

a quarchi picciuttedda.

La cchiu bedda era chista:
"Sciautuzzu miu, mi vo pi zzitu?".
Quannu cci lu diciva mi viniva lu cori
a mia e a idda vide.

Po m'avia appuntatu:

"Si 'na pupidda di zzuccaru e meli"
Quannu cci lu diciva arrussicava tuttu,
1u e idda vide.

Mi ricordu ca m'appuntavu puru:

"Pi mia si comu lu suli splindenti,
comu agghiorna, lu me cori di la to luci
s'adduma e 'nfoca".

'Sta frasi quannu cci la diciva

I'occhi cci addivintavanu luciti-luciti,
la vucca cci arridiva e mi rispunniva:
"Su li to occhi chi mi vidinu accussi".

Po m'appuntavu:

"Sta notti mi sunnavu ca éramu abbrazzati
stritti-stritti, iu € tu

e nni vasavamu comu du zziti".

A li fimmineddi sti frasi

cci piacivanu sentili,

iu cu 'sta calunia circava

di scipparicci quarchi vasatedda.

Chiossa nun putia, la risposta era:
"Prima nna ma fari zziti dintra,
PO na ma maritari € po videmu,
piccamora 'un po essiri".

Scrivia-scrivia, ma nenti cumminava!

